Gwaith y tu allan i’r dosbarth a gwaith cartref

Bydd eich gwersi mathemateg dyddiol yn darparu cyfleoedd i blant ymarfer ac atgyfnerthu eu medrau a’u gwybodaeth, i ddatblygu ac ymestyn eu technegau a’u strategaethau ac i baratoi at ddysgu yn y dyfodol.  Gellir estyn y cyfleoedd hyn trwy weithgareddau y tu allan i’r dosbarth neu trwy waith cartref.

Nid oes angen i’r holl waith y tu allan i’r dosbarth fod yn waith ysgrifenedig, sydd angen ei farcio wedyn.  Mae’r un mor fuddiol gofyn i’ch dosbarth:

· gyflawni gweithgaredd sy’n defnyddio cyd-destun y cartref, megis gwagio pwrs a chyfrif beth sydd ynddo, neu bwyso pethau ar glorian y gegin neu glorian yr ystafell ymolchi;

· chwarae gêm rif neu weithio ar bos rhif;

· ddysgu rhai ffeithiau rhif neu dablau lluosi ar eu cof;

· gasglu gwybodaeth i’w ddefnyddio yn y wers nesaf: er enghraifft casglu data neu fesur rhywbeth;

· feddwl am sut y gallant ddatrys problem;

· baratoi eu cyfraniad i gyflwyniad greq \O(w,^)p gerbron y dosbarth.

Gyda phlant hþn, gall gwaith y tu allan i’r wers arferol gynnwys cwblhau ymarfer neu dasg ysgrifenedig fer sy’n atgyfnerthu a datblygu’r gwaith a wnaed yn y dosbarth.  Gallwch addasu’r cyflwyniad ar gyfer unrhyw blant lle bo’r angen (gweler cwestiwn 2 yn ‘Trefniadaeth ysgol a dosbarth:atebion i rai cwestiynau’, tudalennau 19 ac 20).  Yna mae angen i chi farcio’r gwaith yn brydlon a thrylwyr er mwyn gallu rhoi adborth i’r plant ar eu cynnydd.  Er enghraifft, gall ymarfer y mae’r disgyblion yn ei wneud yn annibynnol ar ddiwedd uned o waith, neu ychydig ddyddiau wedyn, roi wybodaeth ddiagnostig fuddiol i chi am bwy sydd wedi dysgu beth ac ar bwy y mae angen cefnogaeth ychwanegol.  Weithiau gallwch osod cwis gyda chymysgedd o gwestiynau byrion yr ydych yn disgwyl i’r plant eu hateb yn gyflym a llwyddiannus.  Ar ddechrau’r wers nesaf, gallwch ddarllen yr atebion yn uchel a gall y plant farcio eu gwaith eu hunain.  Yna, dylech fynd trwy unrhyw gwestiynau yr oedd y disgyblion yn eu gweld yn anodd.

Mae angen i weithgareddau y tu allan i’r dosbarth fod yn fynych, yn fyr ac yn cynnwys ffocws.  Dylent fod yn amrywiol, yn ddiddorol ac yn llawn hwyl er mwyn iddynt symbylu plant, ysgogi eu dysgu a meithrin gwahanol fedrau astudio.

Pa waith bynnag yr ydych yn ei osod, dylech roi adborth i’r plant er mwyn dangos bod eu gwaith yn bwysig a’ch bod yn gwerthfawrogi eu hymdrechion.  Dylech hefyd nodi a ellir gwella eu gwaith a sut.  Er enghraifft, efallai y byddwch yn trafod problem yn fyr yn sesiwn grynhoi’r wers a gofyn i’r plant fynd i’r afael â hi er mwyn paratoi at y wers nesaf.  Gallai’r wers honno ddechrau trwy rannu a gwella dulliau ac atebion, a ddefnyddir yn eu tro fel gwybodaeth ar gyfer y prif weithgaredd addysgu, pan fyddwch yn rhoi problemau tebyg neu gysylltiedig i bob greq \O(w,^)p.  Neu efallai y gallech ddefnyddio’r sesiwn grynhoi i gyflwyno gêm sy’n helpu’r plant i ymarfer dwyn ffeithiau rhif i gof a gallant chwarae’r gêm gyda’u teuluoedd neu eu cyfeillion.  Yn y gwaith pen a’r gwaith llafar ar ddechrau’r wers nesaf, gallech ganolbwyntio ar ddwyn y ffeithiau hyn i gof er mwyn i chi gael gweld trwy eich rhyngweithio â’r plant pwy o’u plith sy’n dwyn i gof yn dda a phwy sydd angen cefnogaeth ychwanegol.

